
Atimanushastavah

அதிமாநுஷஸ்தவ:

பஞ்சஸ்தவ்யாம் 2அதிமாநுஷஸ்தவ:

ஶ்ரீரஸ்து ।
ஶ்ரீமதே ஹயக்³ரீவாய நம: ।
ஶ்ரீமதே ராமாநுஜாய நம: ॥
ஶ்ரீவத்ஸசிஹ்நமிஶ்ரேப்⁴யோ நமௌக்திமதீ⁴மஹே ।
யது³க்தயஸ்த்ரயீகண்டே² யாந்தி மங்க³ளஸூத்ரதாம் ॥
அதிமாநுஷஶீலவ்ரு’த்தவேஷைரதிவ்ரு’த்தாமரவிக்ரமப்ரதாபை: ।
அதிலங்கி⁴தஸர்வலோகஸாம்யம் வரயே வைஷ்ணவவைப⁴வாவதாரம் ॥ 1॥
ஶ்ரேய: கிரந்து கிரணாஶ்சரணாரவிந்த³-
நிஷ்யந்த³மாநமகரந்த³ரஸௌக⁴தே³ஶ்யா: ।

தஜ்ஜா: ஶ்ருதேர்மது⁴ந உத்ஸ இதி ப்ரதீதா-
மாங்க³ல்யரங்க³நிலயஸ்ய பரஸ்ய தா⁴ம்ந: ॥ 2॥

ஶ்ரீமத்பராங்குஶமுநீந்த்³ரமநோநிவாஸா-
த்தஜ்ஜாநுராக³ரஸமஜ்ஜநமஞ்ஜஸாऽऽப்ய ।

அத்³யாப்யநாரததது³த்தி²தராக³யோக³ம்
ஶ்ரீரங்க³ராஜசரணாம்பு³ஜமுந்நயாம: ॥ 3॥

வஜ்ரத்⁴வஜாங்குஶஸுதா⁴கலஶாதபத்ர-
பங்கேருஹாங்கபரிகர்மபரீதமந்த: ।

ஆபாத³பங்கஜவிஶ‍்ரு’ங்க²லதீ³ப்ரமௌலே-

ஶ்ஶ்ரீரங்கி³ணஶ்சரணயோர்யுக³மாஶ்ரயாம: ॥ 4॥
ஶ்ரீரங்க³ராஜசரணௌ ப்ரணுமோ யயோ: க²-
ல்வேகஸ்த்ரிவிக்ரமவிதௌ⁴ வஸுதா⁴மஶேஷாம் ।

வ்யக்ரம்ஸ்த ஸாசலகுலாமபி விப்ரகீர்ண-

ஸ்தூ²லாவலக்³நஸிகதாமிவ நிர்ணதோச்சம் ॥ 5॥

அதிமாநுஷஸ்தவ:

ஜ்ஞாநம் ப³லம் விபுலமீஶநவீர்யஶக்தி-
தேஜாம்ஸி ச த்ரியுக³பூ⁴யமுபாக³தாநி ।

பூர்ணாநி ஷட் ச பரிக்³ரு’ஹ்ய ப⁴வம்ஶ்சதுர்தா⁴
ப⁴க்தம் ஜநம் த்வமநுஜக்³ரஹிதா²நுராகா³த் ॥ 6॥

ஏகாந்தமங்க³ளகு³ணாஸ்பத³மஸ்தஹேயம்
நித்யம் பத³ம் தவ யதஸ்தத ஏவ தே³வ! ।

ஆம்நாயதே ததி³ஹ விஶ்வவிரூபரூபம்
தேநைவ நந்வித³மஶப்³த³மரூபமாஹு: ॥ 7॥

ஶப்³தா³தி³ஹேய இஹ கோ³சர இந்த்³ரியாணாம்
தத்ப்ரத்யநீகவிப⁴வஸ்த்வமதீந்த்³ரியோऽஸி ।

தேநைவ தே ந ப³த த³ர்ஶநமஸ்தி கிஞ்சி-
த்³வாசோ தி⁴யஶ்ச தத ஏவ ந கோ³சரோऽஸி ॥ 8॥

ஏவம் ஸ்தி²தே த்வது³பஸம்ஶ்ரயணாப்⁴யுபாயோ
மாநேந கேநசித³லப்ஸ்யத நோபலப்³து⁴ம் ।

நோ சேத³மர்த்யமநுஜாதி³ஷு யோநிஷு த்வ-

மிச்சா²விஹாரவிதி⁴நா ஸமவாதரிஷ்ய: ॥ 9॥
ஶீல: க ஏஷ தவ ஹந்த த³யைகஸிந்தோ⁴!
க்ஷுத்³ரே ப்ரு’த²க்³ஜநபதே³ ஜக³த³ண்ட³மத்⁴யே ।

க்ஷோதீ³யஸோऽபி ஹி ஜநஸ்ய க்ரு’தே க்ரு’தீ த்வ-

மத்ராவதீர்ய நநு லோசநகோ³சரோऽபூ: ⁴ ॥ 10॥
யம் பாதகாத்ஸுமஹதோऽப்யுத³தா⁴ரயஸ்த்வம்

த்வத்பாத³வாரிபரிபூதஶிராஶ்ச யோऽபூ⁴த் ।
தம் வந்த³ஸே கில ததஶ்ச வரம் வ்ரு’ணீஷே

க்ரீடா³விதி⁴ர்ப³த! விலக்ஷணலக்ஷணஸ்தே ॥ 11॥
க்ரீடா³விதே: ⁴ பரிகரஸ்தவ யா து மாயா

ஸா மோஹநீ ந கதமஸ்ய து ஹந்த! ஜந்தோ: ।
ஹை மர்த்யஸிம்ஹவபுஷஸ்தவ தேஜஸோம்ऽஶே

ஶம்பு⁴ர்ப⁴வந் ஹி ஶரப⁴ஶ்ஶலபோ⁴ ப³பூ⁴வ ॥ 12॥
யஸ்யாத்மதாம் த்ரிபுரப⁴ங்க³விதா⁴வதா⁴ஸ்த்வம்

த்வச்ச²க்திதேஜிதஶரோ விஜயீ ச யோऽபூ⁴த் ।

அதிமாநுஷஸ்தவ:

த³க்ஷக்ரதௌ து கில தேந விநிர்ஜிதஸ்த்வம்
யுக்தோ விதே⁴யவிஷயேஷு ஹி காமசார: ॥ 13॥

முக்³த⁴ஶ்ஶிஶுர்வடத³லே ஶயிதோऽதிதந்வா
தந்வா ஜக³ந்தி பி³ப்⁴ரு’ஷே ஸவிகாஸமேவ ।

ஐஶீமிமாம் து தவ ஶக்திமதர்கிதவ்யா-
மவ்யாஜத: ப்ரத²யஸே கிமிஹாவதீர்ண: ॥ 14॥

ப்³ரஹ்மேஶமத்⁴யக³ணநா க³ணநாऽர்கபங்க்தௌ
இந்த்³ராநுஜத்வமதி³தேஸ்தநயத்வயோகா³த் ।

இக்ஷ்வாகுவம்ஶயது³வம்ஶஜநிஶ்ச ஹந்த
ஶ்லாக்⁴யாந்யமூந்யநுபமஸ்ய பரஸ்ய தா⁴ம்ந: ॥ 15॥

த்வந்நிர்மிதா ஜட²ரகா³ ச தவ த்ரிலோகீ
கிம் பி⁴க்ஷணாதி³யம்ரு’தே ப⁴வதா து³ராபா ।

மத்⁴யே கதா³ து ந விசக்ரமிஷே ஜக³ச்சேத்
த்வத்³விக்ரமை: கத²மிவ ஶ்ருதிரஞ்சிதா ஸ்யாத் ॥ 16॥

ப்ரு’ச்சா²மி கிஞ்சந யதா³ கில ராக⁴வத்வே
மாயாம்ரு’க³ஸ்ய வஶகோ³ மநுஜத்வமௌக்³த்⁴யாத் ।

ஸீதாவியோக³விவஶோ ந ச தத்³க³திஜ்ஞ:

ப்ராதா³ஸ்ததா³ பரக³திம் ஹி கத²ம் ஸ்வகா³ய ॥ 17॥
அக்ஷுண்ணயோக³பத²மக்³ர்யஹதம் ஜடாயும்

திர்யஞ்சமேவ ப³த! மோக்ஷபதே² நியோக்தும் ।
ஶக்நோஷி வேத்ஸி ச யதா³ஸ ததா³ கத²ம் த்வம்

தே³வீமவாப்துமநலம் வ்யதி²தோ விசிந்வந் ॥ 18॥
ஸாலாந் ஹி ஸப்த ஸகி³ரீந்ஸரஸாதலாந்யா-
நேகேஷுமந்த³ஜவதோ நிரபத்ரயஸ்த்வம் ।

தேஷ்வேகவிவ்யத²நகி²ந்நகபிப்ரணுந்நம்
ஶாகா²ம்ரு’க³ம் ம்ரு’மயஸே ஸ்ம கத²ம் ஸஹாயம் ॥ 19॥

தா³ஸஸ்ஸகா²ஸமப⁴வத்தவ ய: கபீந்த்³ர-
ஸ்தத்³வித்³விஷம் கபிமமர்ஷவஶாஜ்ஜிகா⁴ம்ஸு: ।

த்வத்ஸ்நேஹவிக்லப³தி⁴யம் தமிமம் கபீந்த்³ரம்
விஸ்ரம்ப⁴யந் ஸபதி³ஸாலகி³ரீநவித்⁴ய: ॥ 20॥

அதிமாநுஷஸ்தவ:

யத்³வா ம்ரு’க³ம் ம்ரு’க³யுவந்ம்ரு’க³யாபதே²ந
ச்ச²ந்நோ ஜக⁴ந்த² ந து ஶத்ருவதா⁴பி⁴முக்²யாத் ।

தத்³யுக்தமேவ தவ ராக⁴வ வம்ஶஜஸ்ய
திர்யக்ஷு நைவ ஹி விபக்ஷதயோபசார: ॥ 21॥

மாநுஷ்யகம் சரிதமாசரிதும் ப்ரவ்ரு’த்தோ
தே³வாதிக³ம் சரிதமங்க³! கிமங்க்³யகார்ஷீ: ।

யத்ஸாக³ரே ப³த ப³ப³ந்தி⁴த² நாத²! ஸேதும்
ஶைலை:ப்லவங்க³மஸமிங்கி³தஸம்ப்ரணுந்நை: ॥ 22॥

யோ விக்ரமேண மநுஜத்வவிபூ⁴ஷணேந
தே³வம் வரம் வருணராஜமஜ! வ்யஜேஷ்டா:² ।

க்ரு’த்வோபதா³ம் த³ஶரத²ம் விதி⁴ருத்³ரமுக்²யை-
ர்தே³வைஸ்ஸ்துதஶ்ச ஸ கிலேந்த்³ரஜிதா ஜிதோऽஸி ॥ 23॥

அப்³தி⁴ம் ந தேரித² ந ஜிக்³யித² ராக்ஷஸேந்த்³ரம்
நைவாஸ்ய ஜஜ்ஞித² யதா³ ச ப³லாப³லம் த்வம் ।

நிஸ்ஸம்ஶயஸ்ஸபதி³ தஸ்ய பதே³ऽப்⁴யஷிஞ்ச-
ஸ்தஸ்யாநுஜம் கத²மித³ம் ஹி விபீ⁴ஷணம் ச ॥ 24॥

த்வம் த³க்ஷிணஸ்ய நிவஸந்நுத³தே⁴ஸ்தடேऽபி
தூ³ராந்தரோத்தரபயோதி⁴மஹாந்தரீபே ।

தை³த்யாந்நிஜைகஶரபாரணயூந் கிமேதாம்
லங்காம் ஸ்தி²தோऽத்ர குருஷே கில ந ஸ்ம ப⁴ஸ்ம ॥ 25॥

ஏதத்கத²ம் கத²ய யந்மதி²தஸ்த்வயாऽஸௌ
ஹித்வா ஸ்வபா⁴வநியமம் ப்ரதி²தம் த்ரிலோக்யாம் ।

அஶ்வாப்ஸரோவிஷஸுதா⁴விது⁴பாரிஜாத-
லக்ஷ்ம்யாத்மநா பரிணதோ ஜலதி⁴ர்ப³பூ⁴வ ॥ 26॥

யத்தாத்³ரு’ஶாக³ஸமரிம் ரகு⁴வீர! வீக்ஷ்ய
விஶ்ரம்யதாமிதி முமோசித²முக்³த⁴மாஜௌ ।

கோऽயம் கு³ண: கதரகோடிக³த: கியாந்வா
கஸ்ய ஸ்துதே: பத³மஹோ ப³த! கஸ்ய பூ⁴மி: ॥ 27॥

யல்லக்ஷ்மணஸ்த்வத³நுஜோ ரிபுஶக்திமுக்³த⁴-

அதிமாநுஷஸ்தவ:

ஶ்ஶத்ரோர்கு³ருர்ஹநுமதஸ்து லகு⁴ர்ப³பூ⁴வ ।
ஏதேந வை ஸுவிதி³தோऽப⁴வதி³ந்த்³ரஶத்ரோ-
ர்மாயாஸ்த்ரப³ந்த⁴நநிப³ந்த⁴நஜோ விமோஹ: ॥ 28॥

ஹா ஹந்த ஹந்த ! ப⁴வதஶ்சரணாரவிந்த³-
த்³வந்த்³வம் கதா³ நு ப⁴விதா விஷயோ மமாக்ஷ்ணோ: ।

யோऽஹம் நிரர்க³லவிநிர்க³லத³ந்த⁴காரை-
ர்வ்ரு’க்ஷைஸ்த்ரு’ணைஶ்ச ஸுலப⁴ம் ஸமயம் வ்யதீத: ॥ 29॥

வம்ஶம் ரகோ⁴ரநுஜிக்⁴ரு’க்ஷுரிஹாவதீர்ணோ
தி³வ்யைர்வவர்ஷித² ததா²ऽத்ர ப⁴வத்³கு³ணௌகை:⁴ ।

த்வத்ஸந்நிதி⁴ப்ரப⁴வஶைத்யஜுஷோ யதா²ஹி
வ்ரு’க்ஷாஶ்ச தாந்திமலப⁴ந்த ப⁴வத்³வியோகே³ ॥ 30॥

யே த⁴ர்மமாசரிதுமப்⁴யஸிதும் ச யோக³ம்
போ³த்³து⁴ம் ச கிஞ்சந ந ஜாத்வதி⁴காரபா⁴ஜ: ।

தேऽபி த்வதா³சரிதபூ⁴தலப³ந்த⁴க³ந்தா⁴-
த்³ப³ந்தா⁴திகா:³ பரக³திம் க³மிதாஸ்த்ரு’ணாத்³யா: ॥ 31॥

தாத்³ரு’க்³கு³ணோ நநு ப³பூ⁴வித² ராக⁴வத்வே
யஸ்தாவகம் சரிதமந்வஹமந்வபு⁴ங்க்த: ।

ஸோऽத்ரைவ ஹந்த ஹநுமாந் பரமாம் விமுக்திம்
பு³த்³த்⁴யாऽவதூ⁴ய சரிதம் தவ ஸேவதேऽஸௌ ॥ 32॥

யத்த்வம் க்ரு’தாக³ஸமபி ப்ரணதிப்ரஸக்தம்
தம் வாயஸம் பரமயா த³யயாऽக்ஷமிஷ்டா:² ।

தேநைவ மாத்³ரு’ஶஜநஸ்ய மஹாக³ஸோऽபி
யுக்தம் ஸமாஶ்வஸநமித்யுபதா⁴ரயாமி ॥ 33॥

ஸா பூதநா ஶகடமர்ஜுநயோஶ்ச யுக்³மம்
பா³ல்யோசிதாऽந்யபரசேஷ்டிதவிஸ்பு²லிங்கே³ ।

யஸ்யாலப⁴ந்த ஶலப⁴த்வமஹோ நிகூ³ட⁴-
ஸ்ஸ த்வம் வ்ரஜே வவ்ரு’தி⁴ஷே கில கம்ஸபீ⁴த்யா ॥ 34॥

பஶ்யத்ஸு ஸூரிஷு ஸதா³ பரமம் பத³ம் தே
தே³வ்யா ஶ்ரியா ஸஹ வஸந்பரயா விபூ⁴த்யா ।

யோகே³ந யோக³நிரதை: பரிம்ரு’க்³யமாண:

அதிமாநுஷஸ்தவ:

கிம் த்வம் வ்ரஜேஷு நவநீதமஹோ ! வ்யமுஷ்ணா: ॥ 35॥
யம் து³ர்க்³ரஹம் ஸுமநஸோ மநஸாऽபி நித்யம்

ப³ந்த⁴ச்சி²த³ம் பரமமீஶமுதா³ஹரந்தி ।
தா³ம்நா நிப³த்³த⁴ இதி ஶுஶ்ரும தம் ப⁴வந்தம்

நாலம் ப³பூ⁴வித² ப³த ! ஶ்லத²நாய தஸ்ய ॥ 36॥
ஐஶம் ஹி ஶைஶவமபி வ்யதிவேலகே²லம்

யத்பூதநா ஶகடமர்ஜுநயோஶ்ச யுக்³மம் ।
பா³ல்யோசிதாந்யபரஸாசிவிசேஷ்டிதேந

ஹந்தாலப⁴ந்த ஶலபா⁴யிதமோஜஸஸ்தே ॥ 37॥
ஸத்யேவ க³வ்யநிவஹே நிஜதா⁴ம்நி பூ⁴ம்நா

பர்யந்தஸத்³மஸு கிமர்த²மசூசுரஸ்த்வம் ।
முஷ்ணம்ஶ்ச கிம் வ்யஜக⁴டோ க⁴டஶேஷமக்³ரே

கோ³பீஜநஸ்ய பரிஹாஸபத³ம் கிமாஸீ: ? ॥ 38॥
யந்நாம நாத² நவநீதமசூசுரஸ்த்வம்

தச்சா²த³நாய யதி³ தே மதிராவிராஸீத் ।
கிம் முக்³த⁴ ! தி³க்³த⁴மமுநா கரபல்லவம் தே

கா³த்ரே ப்ரம்ரு’ஜ்ய நிரகா:³ கில நிர்விஶங்க: ॥ 39॥
த்வாமந்யகோ³பக்³ரு’ஹக³வ்யமுஷம் யஶோதா³
கு³ர்வீ த்வதீ³யமவமாநமம்ரு’ஷ்யமாணா ।

ப்ரேம்ணாऽத² தா³மபரிணாமஜுஷா ப³ப³ந்த⁴
தாத்³ரு’ங் ந தே சரிதமார்யஜநாஸ்ஸஹந்தே ॥ 40॥

மாத்ரா யதி³ த்வமஸி தா³மநி ஸந்நிப³த்³த⁴-
ஸ்தச்ச்²ராவிணாமுதி³தசாக்ஷுஷநிர்ஜ²ராணாம் ।

ப³த்⁴நாஸி ஹந்த ஹ்ரு’த³யம் ப⁴க³வந்குதஸ்த-
த்ஸர்வோ ஹி வஶ்யவிஷயே விவ்ரு’ணோதி வீர்யம் ॥ 41॥

காந்தாலகாந்தமமலம் கமலாயதாக்ஷ-

முத்³ப்⁴ரூவிலாஸமுதி³தஸ்மிதமுந்நஸம் ச ।
வக்த்ரம் வஹந் பரம ! கோ³பக்³ரு’ஹேஷு கிம் த்வம்

கோ³பீமநாம்ஸி நவநீதமுதாப்⁴யமோஷீ: ॥ 42॥

ஸர்வம் கு³ணாய கு³ணிநாமிதி ஸத்யமேத-
த்³யத்க²ல்விஹேதரஜநே மலிநத்வஹேது: ।

யத்³கோ³பவேஷவிநிஷேவணமுத்தமம் தே
கோ³பாலநம் ச க³ணயந்தி கு³ணம் கு³ணேஷு ॥ 43॥

கோ³பாலபோதகதயா நிப்⁴ரு’தம் த⁴ரித்ரீம்
ஆவஸ்துகாம இவ ஸந்நபி பா³ல்யலௌல்யாத் ।

ஐந்த்³ரம் நிஹந்ய மக²மத்³ரிமதோ² த³தா⁴ந:
கிம் தஸ்தி²ஷே ஸுரக³ணாய ஸவாஸவாய ॥ 44॥

வேணுக்வணப்ரணயிநி த்வயி லோகநாத²!
வ்ரு’ந்தா³வநம் சரணஸஞ்சரணை: புநாநே ।

பா⁴வாஸ்ததா³ வநபு⁴வ: கில கீத்³ரு’ஶஸ்தே
த்வத்³கீ³தஸிக்தஸிகதாஸு வஸுந்த⁴ராஸு ॥ 45॥

த⁴ந்யைஶ்ஶ்ருதம் ததி³ஹ தாவகராஸகாலே
கீ³தேந யேந் ஹி ஶிலாஸ்ஸலிலாம்ப³பூ⁴வு: ।

பஞ்சாபி கிஞ்ச பரிவ்ரு’த்தகு³ணாநி பூ⁴தா-
ந்யுர்வீக்ரு’ஶாநுமருத³ம்ப³ரஶம்ப³ராணி ॥ 46॥

தேப்⁴ய: க்ரு’தீ ந கில கஶ்சிதி³ஹாஸ்தி யே வை
ராஸோத்ஸவோத்ஸுகதி⁴யஸ்தவ காநநாந்தே ।

வேணுஸ்வநஸ்ருதரஸௌக⁴பரிப்லுதாந்தே
ஸ்வே ஸ்ரு’க்வணீ ரஸநயா லிலிஹுர்பு⁴ஜங்கா:³ ॥ 47॥

அம்போ⁴த³நீலமரவிந்த³த³லாயதாக்ஷம்
பிஞ்சா²வதம்ஸமுரரீக்ரு’தவேணுபாணிம் ।

த்வாம் கோ³பவேஷபரிகர்மிதகாயகாந்திம்
த⁴ந்யாஸ்ததா³ த³த்³ரு’ஶுருந்மதி²தாந்யபா⁴வா: ॥ 48॥

கோ³வர்த⁴நோ கி³ரிவரோ யமுநா நதீ³ஸா
வ்ரு’ந்தா³வநம் ச மது⁴ரா ச புரீ புராணீ ।

அத்³யாபி ஹந்த ஸுலபா: ⁴ க்ரு’திநாம் ஜநாநா-
மேதே ப⁴வச்சரணசாரஜுஷ: ப்ரதே³ஶா: ॥ 49॥

வ்ரு’ந்தா³வநே ஸ்தி²ரசராத்மககீடதூ³ர்வா-
பர்யந்தஜந்துநிசயே ப³த ! யே ததா³நீம் ।

நைவாலபா⁴மஹி ஜநிம் ஹதகாஸ்த ஏதே
பாபா: பத³ம் தவ கதா³ புநராஶ்ரயாம: ॥ 50॥

ஹா ஜந்ம தாஸு ஸிகதாஸு மயா ந லப்³த⁴ம்
ராஸே த்வயா விரஹிதா: கில கோ³பகந்யா: ।

யாஸ்தாவகீநபத³பங்க்திஜுஷோऽஜுஷந்த
நிக்ஷிப்ய தத்ர நிஜமங்க³மநங்க³தப்தம் ॥ 51॥

ஆசிந்வத:குஸுமமம்ங்க்⁴ரிஸரோருஹம் தே
யே பே⁴ஜிரே ப³த ! வநஸ்பதயோ லதா வா ।

அத்³யாபி தத்குலபு⁴வ:குலதை³வதம் மே
வ்ரு’ந்தா³வநம் மம தி⁴யம் ச ஸநாத²யந்தி ॥ 52॥

யத்த்வத்ப்ரியம் ததி³ஹ புண்யமபுண்யமந்ய-
ந்நாந்யத்தயோர்ப⁴வதி லக்ஷணமத்ர ஜாது ।

தூ⁴ர்தாயிதம் தவ ஹி யத்கில ராஸகோ³ஷ்ட்²யாம்
தத்கீர்தநம் பரமபாவநமாமநந்தி ॥ 53॥

யா கம்ஸமுக்²யந்ரு’பகீடநிப³ர்ஹணோத்தா²
ஸா நிர்ஜிதத்ரிஜக³தஸ்தவ நைவ கீர்தி: ।

கோ³பாலநாதி³ யதி³த³ம் ப⁴வதீ³யகர்மே-
த்யார்த்³ரீகரோதி விது³ஷாம் ஹ்ரு’த³யம் ததே³தத் ॥ 54॥

கோ³பாலவேஷபரிகர்ம பராவரேஶம்
யந்நாம தா⁴ம பரமம் தமஸ: பரஸ்தாத் ।

தத்பிஞ்ச²லாஞ்ச²நஸுதா³மக்ரு’தோபவீதம்
கோ³தூ⁴லிதூ⁴ஸரிதகுந்தலமந்தராஸ்தாம் ॥ 55॥

யத்³வை ஜராஸுதப⁴யாத்³விபலாயதா²ஸ்த்வம்
தச்சேந்மநுஷ்யசரிதாநுவிதா⁴நஜம் தே ।

தர்ஹி த்ரிலோககு³ருமீஶ்வரமீஶ்வராணாம்
பா³ணாஹவே கிமிதி ஶம்பு⁴மஜ்ரு’ம்ப⁴யஸ்த்வம் ॥ 56॥

ஜாதம் குதஸ்தத³க்ரு’தஜ்ஞவிசேஷ்டிதம் தே
புத்ரீயயா கில வரம் வவ்ரு’ஷேவ்ரு’ஷாங்காத் ।

அக்ஷேஷு ஸக்தமதிநா ச நிராத³ரேண
வாராணஸீ ஹரபுரீ ப⁴வதா வித³க்³தா⁴ ॥ 57॥

அதிமாநுஷஸ்தவ:

ஸஞ்ஜீவயந்நபி ம்ரு’தம் ஸுதமுத்தராயா-
ஸ்ஸாந்தீ³பநேஶ்சிரம்ரு’தம் ஸுதமாநயம்ஶ்ச ।

தா⁴ம்நோ நிஜாத்³த்³விஜஸுதாந்புநராநயந்வா
ஸ்வாமேவ தாம் தநுமஹோ ! கத²மாநயஸ்த்வம் ॥ 58॥

அத்³யாபி நாஸ்ம்யுபரதஸ்த்ரிவிதா⁴பசாரா-
த்பாப: பரே நிபதிதோऽஸ்மி தமஸ்யபாரே ।

ஏதாத்³ரு’ஶோऽஹமக³திர்ப⁴வதோ த³யாயா:
பாத்ரம் த்வதீ³யசரணௌ ஶரணம் ப்ரபத்³யே ॥ 59॥

விஸ்ரம்ப⁴ணம் த்வயி ந யத்³யபி மேऽஸ்தி நாபி
ஶ்ரத்³தா⁴ யதோ²க்தவசநார்த²க³தா ததா²ऽபி ।

வாசம் த்விமாம் ஸக்ரு’த³தா²ப்யஸக்ரு’ந்மயோக்தாம்
ஸத்யாம் குருஷ்வ த³யயைவ த³யைகஸிந்தோ⁴ ॥ 60॥

பாபீயஸோऽபி ஶரணாக³தஶப்³த³பா⁴ஜோ
நோபேக்ஷணம் மம தவோசிதமீஶ்வரஸ்ய ।

த்வஜ்ஜ்ஞாநஶக்திகருணாஸு ஸதீஷு நேஹ
பாபம் பராக்ரமிதுமர்ஹதி மாமகீநம் ॥ 61॥

இதி பஞ்சஸ்தவ்யாம் அதிமாநுஷஸ்தவ:ஸமாப்த: ।

